
Jis dil mein basa tha pyaar tera
Us dil ko kabhi ka tod diya
Haay tod diya
Badnaam na hone denge tujhe
Tera naam hi lena chhod diya
Haay chhod diya
Jis dil mein basa tha pyaar tera

Jab yaad kabhi tum aaoge
Samjhenge tumhein chaaha hi nahin
Jab yaad kabhi tum aaoge
Samjhenge tumhein chaaha hi nahin
Raahon mein agar tum mil jaaoge
Sochenge tumhein dekha hi nahin
Sochenge tumhein dekha hi nahin
Jo dar pe tumhaare jaati thin
Un raahon ko hamne
Mod diya haay, mod diya
Jis dil mein basa tha pyaar tera

Ham kaun kisi ke hote hain
Koyi hamko yaad karega kyoon
Ham kaun kisi ke hote hain
Koyi hamko yaad karega kyoon
Apne do aansoo bhi ham par
Koyi barbaad karega kyoon
Koyi barbaad karega kyoon
Us maajhi ko bhi gilaa hamse
Manjhdhaar mein jisne chhod diya,
Haay, chhod diya
Jis dil mein basaa tha pyaar tera
Us dil ko kabhi ka tod diya
Haay tod diya

Tera naam hi lena chhod diya
Haay chhod diya
Jis dil mein basa tha pyaar tera.

